ՀԻՄՆԱՎՈՐՈՒՄ
<<Հայաստանի Հանրապետության առողջապահության նախարարության աշխատակազմի լիցենզավորման գործակալության կանոնադրությունը և կառուցվածքը հաստատելու մասին>> Հայաստանի Հանրապետության կառավարության որոշման  նախագծի
1.ԻՐԱՎԱԿԱՆ ԱԿՏԻ ԱՆՀՐԱԺԵՇՏՈՒԹՅՈՒՆԸ
Սույն որոշման նախագծի անհրաժեշտությունը պայմանավորված է ՀՀ վարչապետի հանձնարարությամբ կատարված ՀՀ առողջապահության նախարարության կառուցվածքի և գործառույթների դասակարգման վերլուծությունից բխող առաջարկություններից: Նկատի ունենալով, որ ՀՀ առողջապահության նախարարության աշխատակազմի լիցենզավորման բաժինը իր ներկայիս ռեսուրսներով չի կարող ապահովել լիցենզավորման մասին ՀՀ օրենսդրությունից բխող գործառույթների ողջ ծավալի իրականացումը, ինչպես նաև նկատի ունենալով, որ այն ըստ էության բնակչությանը ծառայություններ մատուցող ստորաբաժանում է, նախագծով նախատեսվում վերակազմավորման միջոցով գործող ներկայիս բաժնի փոխարեն ստեղծել գործակալություն` համապատասխան կառուցվածքային ստորաբաժանումներով: Մասնավորապես` նախատեսվում է ստեղծել երկու ստորաբաժանում` տարանջատված գործառույթներով` լիցենզավորման և վերլուծության բաժին ու վերահսկողության բաժին:
2.ԿԱՐԳԱՎՈՐՄԱՆ ԱՌԱՐԿԱՆ 

Որոշման նախագծի կարգավորման առարկան ՀՀ առողջապահության նախարարության լիցենզավորման գործակալության ստեղծման հետ կապված հարաբերություններն են:

3.ԱԿՆԿԱԼՎՈՂ ԱՐԴՅՈՒՆՔԸ
Որոշման ընդունմամբ նախատեսվում է  լիցենզավորման գործառույթների իրականացման արդյունավետության և բնակչության մատուցվող ծառայությունների որակի բարելավում, լիցենզավորման ոլորտի վերահսկողության արդյունավետության բարձրացում,  առողջապահության ոլորտում սպառողների իրավունքների պաշտպանությունը առողջապահության ոլորտում ծառայությունների որակի բարձրացումը:
Կառուցվածքային փոփոխությունների արդյունքում ստեղծվող քաղաքացիական ծառայության պաշտոնները համալրվելու են <<Քաղաքացիական ծառայության մասին>>ՀՀ օրենքի  29-րդ հոդվածի պահանջներին համապատասխան:
ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                                                Հ.ՔՈՒՇԿՅԱՆ






